
UČENIČKI 
KUTAK 

Upravljanje finansijama 

Postavljanje osnova za sigurnu financijsku budućnost je mnogo bitnije nego što mnogi smatraju. Rukovanje novcem 

jedna je od onih vještina za koje se očekuje da znamo, iako nas niko nije naučio kako. U ovom članku, upoznat ćemo vas sa 

nekoliko pomagala, kako biste lakše sa razumijevanjem vodili računa o svom novcu. 

BUDŽETIRANJE 

Bez obzira da li svoj novac dobijate u vidu mjesečnog ili sedmičnog džeparca od svojih roditelja, 

kao platu od posla ili poklon od prijatelja i porodice, najbitnije je imati zapis i jasnu sliku onoga u 

šta taj novac biva uložen. Strategija koja meni pomaže sa čuvanjem novca je na početku mjese-

ca odvojiti određenu količinu koju želim uštediti. Na taj način sebi „smanjim“ džeparac i auto-

matski štedim više. Nakon nekog vremena, ušteđevina raste i mogu je potrošiti na nešto što 

želim kasnije. 

 

PRIORITIZACIJA 

Još jedna od bitnih stvari kod štednje novca, je sposobnost da razlikujemo stvari koje 

želimo od stvari koje trebamo. Neke od stvari koje je neizbježno plaćati, kao što su članarina u 

sportskim klubovima ili teretani, užina, transport, lična higijena, školske potrepštine i slično spadaju 

u kategoriju onoga što mi treba. Još neke stvari koje možemo svrstati ovdje su npr. nova obuća i 

odjeća, samo i samo ako nam je stara omanjala ili dotrajala. Mogućnost balansiranja svih ovih po-

trepština sa srednjoškolskim budžetom pomaže nam da se lakše suočimo sa troškovima koji nas 

očekuju u budućnosti, kao što su stanarina, porezi i 3 obroka dnevno.  

Iako uvijek postoje stvari koje želimo, potrebno je shvatiti da možda u budućnosti taj novac 

budemo htjeli potrošiti na nešto bolje. Ukoliko ni to ne otklanja želju, barem je bitno procijeniti da li je to nešto vrijedno 

novca koji košta: da li je predmet kvalitetan? Da li će mi koristiti i na koji način? Da li će mi se nastaviti sviđati nakon nekog 

vremena, ili će pak sjediti na kraju ormara netaknut? 

PRAĆENJE 

Postoji veliki broj aplikacija, stvorenih da pomognu korisnicima prilikom štednje i vođenja računa o tome gdje njihov 

novac ide.  Internet nudi veliki broj aplikacija za štednju, ali praćenje financija također možete voditi pomoću planera u vidu 

sveske i olovke ili čuvanja računa. 

Na kraju dana, novac je ono što pokreće svijet, ali on ne treba biti glavi centar misli jednog srednjoškolca. Upravljan-

je finansijama nije samo u ušteđivanju novca, već i osiguravanju osnove za uspješnu budućnost. Vaš uzrast je savršeno vri-

jeme za postavljanje upravo tih temelja. 

 

Kanita Omerović IIb 

Leila Ahmetović IIb 



 AKTUELNOSTI 

TAKMIČENJE 

 

 

 

 

 

 

UPiNITK je organizovalo, 01.06.2024. godine, po osnovu Odluke MONTK, Drugo kantonalno takmičenje 
učenika srednjih škola iz opće informatike, koje je u eksperimentalnoj fazi.  

Naši učenici Anel Salibašić 1f IT, Tarik Arifhodžić 2f IT i Bakir Zukić 3f IT su prošli prvi krug koji je bio 
eliminatorni, gdje se plasiralo 20 od ukupno 46 učenika, te nakon drugog kruga postigli su odlične 
rezultate i to: 

Rang – Gimnazije: 

1.Anel Salibašić 1f IT – mjesto 

2.Bakir Zukić 3f IT – mjesto 

3.Tarik Arifhodžić 2f IT – mjesto  

Učenik Anel Salibašić je na ovom takmičenju stekao pravo besplatnog polaganja za međunarodno 
priznati ICDL certifikat.  

Ovim putem čestitamo našim učenicima na osvojenim rezultatima i njihovoj mentorici profesorici 
Mireli Šehović  



 AKTUELNOSTI 

TAKMIČENJE 

U subotu je održano VIII međunarodno takmičenje iz Sire, a domaćin je bila naša škola. Od 200 
prijavljenih učenika sa područja sjeveroistočne Bosne, u izuzetno jakoj konkurenciji, naša Amra 
Brkić (IIe) je ostvarila 7. rezultat i osvojila studijsko putovanje u Istanbul. Ismail Čičkušić je bio 11. 
i za 0, 5 boda mu je izmaklo nagradno putovanje. 

Čestitamo svim našim učenicima na pokazanom znanju i dostojnom predstavljanju naše škole, a 
Amri želimo sretan put. 



 AKTUELNOSTI 

EKSTERNA MATURA 

Danas su naši maturanti, kao i njihovi vršnjaci iz drugih srednjih škola TK, 
polagali ispit eksterne mature.  



 AKTUELNOSTI 

POSJETA IZLOŽBI 

Učenici 1.f posjetili su izložbu slika Hajrudina Softića-Gea u BKC-u, te prisustvovali 
predavanju o značaju saza za razvoj i očuvanje muzičke tradicije u BiH.  



 AKTUELNOSTI 

TAKMIČENJE 

#BHGOI–BH Girl Olyimpiad in Informatics  

02. 06. 2024. godine održan je kvalifikacioni dio takmičenja BHGOI za EGOI – 
Evropsku žensku olimpijadu iz informatike.  

Učenica Selma Mujačić 1.f IT gimnazije (profesorica Mirela Šehović) je učestvovala 
na ovom takmičenju i plasirala se dalje na Evropsku žensku olimpijadu u 
informatici.  

Ovim putem čestitamo našoj učenici Selmi Mujačić na ostvarenim rezultatima i 
želimo joj sreću u daljem takmičenju!  

https://www.facebook.com/hashtag/bhgoi?__eep__=6&__cft__%5b0%5d=AZVvtsSNvsEpZbMWCQe_ZP3XOZZhuVx2iK1rj1HyTrXgOMyyIM5BYzEFczr_TU0AnNdzaIN7zcpvqlhMewu7GezeYvfYi1VnehanGDjdGU6Nmion7eL2a_h0DepLtUvfJZSJfHMB5kEPmfeAPdAXgGib7MGQepFz0usiU00b13-4pC7eSwuBQupOrj-u98gVbL_


 AKTUELNOSTI 

MATURE 

Susreti gimnazijalaca 
Ponosni smo što smo ovih dana vidjeli veliki broj naših bivših učenika na 
obilježavanju godišnjica. Osmijesi, sreća, prijateljstvo, druženja, evociranje 
uspomena... najljepši trenuci koji nas podsjete na pravu vrijednost zajedništva i 
nezaboravne gimnazijske dane. Hvala vam što ste dio naše priče i što zajednički 
stvaramo uspomene za cijeli život  



 AKTUELNOSTI 

KONKURS ZA UPIS 

Obavještavamo učenike devetog razreda osnovne škole da je objavljen Konkurs za 
upis učenika u srednje škole 

Prvi upisni rok trajat će od 10. 6. do 12. 6. 2024. godine.  

Drugi upisni rok trajat će od 17. 6. do 19. 6. 2024. godine.  

Prijem dokumentacije vršit će se u prostorijama Gimnazije "Meša Selimović" u 
vremenu od 8:00 do 14:00 sati.  

Potrebna dokumentacija propisana Konkursom: 

Zahtjev za upis u srednju školu 

Rodni list - original  

Svjedodžba o završenom IX razredu osnovne škole i list profesionalne orijentacije - 
original  

Uvjerenje o postignutom uspjehu u VI, VII i VIII razredu 
- original  

Uvjerenje o položenoj eksternoj maturi - original  

Druga relevantna dokumentacija propisana Konkursom.  



 AKTUELNOSTI 

DOBRO DOŠLI! 

Zašto  GMS?  

Naši učenici imaju odličan temelj za upis na bilo koji fakultet.  

Naši učenici postižu odlične rezultate u svim područjima, od obrazovanja do 
sporta, kulture i umjetnosti.  

Organizujemo razne aktivnosti i učestvujemo u mnogobrojnim projektima.  

Poštujemo i njegujemo historiju i tradiciju naše škole.  

To su samo neki od razloga  

Dobro nam došli, budući gimnazijalci!!  



 AKTUELNOSTI 

BIOSIGURNOST 

Tim naše škole, koji je učestvovao u realizaciji projekta “Biosigurnost i biozaštita 
u osnovnim i srednjim školama u BiH” u organizaciji Akademije nauka i 
umjetnosti BiH, svojim radovima plasirao se za učešće na Državnom i 
Međunarodnom takmičenju iz ovih oblasti koja će biti održana 12. i 13. 06. 2024. 
god. u Sarajevu.  

Na Državnom takmičenju će se predstaviti video projektom, a istraživačkim ra-
dom i prezentacijom postera učestvovat će na Međunarodnom takmičenju u ko-
jem učestvuju i najbolji posteri iz Republike Hrvatske.  

Učenicama koje će predstavljati našu školu: Sari Razić i Iman Smajlović, kao i 
mentorici prof. Ameli Begić želimo puno uspjeha u prezentaciji našeg projekta 
“Vrijeme je za imunizaciju! U modi je zdravlje!”  



 AKTUELNOSTI 

TAKMIČENJE 

Selma Mujačić i Ismar Aljukić, članovi tima SPARKY STEM akademije Tuzla, osvojili 
su zlatnu medalju u kategoriji Senior na državnom prvenstvu iz robotike World Ro-
bot Olympiad Bosnia and Herzegovina, održanom danas u Zenici, i tako se plasirali 
na svjetsku olimpijadu WRO koja se održava u Izmiru u novembru 2024.  

Tim je ovim uspjehom postao četverostruki prvak države u robotici.  



 AKTUELNOSTI 

TAKMIČENJE 

Federalno takmičenje iz atletike na kraju školske godine okupilo je talentirane 
atletičare iz škola širom Federacije BiH, pružajući im priliku da pokažu svoje 
vještine i takmičarski duh.  

Ponosni smo što vam predstavljamo jednu od zvijezda ovog takmičenja Ema 
Mešković 1. mjesto 400m i viceprvakinja kao učesnica ženske štafete 4x100m.  

Još jedna sjajna atletičarka iz naše škole je Tajra Kapetanović, 3. mjesto u 
skoku u dalj.  

Čestitamo djevojkama!  

Vanja Tanović, prof.  



 AKTUELNOSTI 

TAKMIČENJE 

U utorak, 11. 06. 2024. godine, održano je školsko takmičenje u šahu na kojem je 

učestvovalo 12 učenika. mjesto osvojio je Enis Osmić 3c, mjesto Anel Salibašić 

1f, a mjesto Erol Pirić 1b. Čestitamo našim učenicima!  



 AKTUELNOSTI 

UČENIK GENERACIJE 

 



 AKTUELNOSTI 

UČENIK GENERACIJE 

 



 

AKTUELNOSTI 
ISTRAŽIVAČKI PROJEKTI 

Prezentacijom učeničkih istraživačkih projekata iz oblasti “Biosigurnosti i bi-
ozaštite” na Međunarodnoj smotri mladih, učenice naše škole osvojile su 1. 
mjesto i zlatnu medalju.  

Učenicama koje su učestvovale u takmičenju, Sari Razić i Iman Smajlović, kao i 
njihovoj mentorici Ameli Begić čestitamo na izuzetnom uspjehu!  



 AKTUELNOSTI 

BHOI2024 

15. 06. 2024. godine učenici naše škole Selma Mujačić i Ismar Aljukić, u pratnji 
profesorice Mirele Šehović, učestvovali su na BHOI2024 u Sarajevu. Učenici su 
postigli zapažene rezultate i ovim putem im čestitamo!  



 

ZANIMLJIVOSTI 

1. U Sarajevu, prijestonici Bosne i Hercegovine, održane su Zim-
ske olimpijske igre 1984. godine. 

2. Ta država se često naziva zemljom u obliku srca. 

3. Sjeverni i centralni dio zemlje zove se Bosna, a to ime 
najverovatnije potiče od stare indo-evropske riječi bosana što 
znači voda. 

4. Bosna i Hercegovina se sastoji od dva entiteta – Federacije 
Bosne i Hercegovine i Republike Srpske. 

5. Renomirani turistički časopis Lonely Planet izabrao je Sarajevo 
2010. godine za jedan od deset najboljih gradova koje treba 
posjetiti. 

6. SFF (Sarajevo Film Festival) je vodeći filmski festival na Bal-
kanu i jugoistočnoj Evropi, a postoji od ratne 1994. godine. 

7. Jedina reprezentacija u bilo kom sportu koja je u isto vrijeme 
bila evropski prvak, svjetski šampion i paraolimpijski prvak 
je reprezentacija Bosne i Hercegovine u sjedećoj odbojci. Većina 
igrača su ratni invalidi. 

8. BiH je deseti najveći potrošač kafe u svijetu. 

9. Režiser i scenarista Danis Tanović osvojio je 2002. godine 
Oskara za najbolji strani film pod nazivom Ničija zemlja. 

 



 

ZANIMLJIVOSTI 

10. Sarajevo je bilo prvi grad u Evropi sa cjelodnevnom 
tramvajskom linijom, a ona je otvorena za Novu 1885. 
godinu, kao probna linija za, tada budući tramvaj u Beču.  

11. BiH je tek nešto malo manja od Zapadne Virdžinije. 
Također, prema rezultatima popisa stanovništva iz 2013. 
godine u njoj živi 3.8 miliona ljudi, dok je prosječan životni 
vijek 75 godina. 

12. Na teritoriji Bosne i Hercegovine službeni jezici su bosan-
ski, hrvatski i srpski. 

13. Perućica je jedna od rijetkih prašuma u Evropi. Nalazi se 
blizu granice Bosne i Hercegovine i Crne Gore i tu je registro-
vano više od 170 vrsta drveća i grmlja i preko 1.000 vrsta 
zeljastog bilja. 

14. Teorija o bosanskim piramidama pretpostavlja kako su 
brdo Visočica i još dva obližnja brda zapravo dži-
novske piramide izgrađene ljudskom rukom.  

15. Bosanski ljiljan ili zlatni ljiljan kao simbol te države počeo 
se upotrebljavati još u srednjem vijeku i prisutan je na 
novcu, zastavama, grbovima plemićkih dinastija i tako dalje. 

https://kafenisanje.rs/2016/01/05/15-cinjenica-o-bosni-i-hercegovini/ 



 

GMS 


